
Autoridade nivel aas husi Republika Populéar Xinaha  soru malu ho

Primeiru-Ministru

Primeiru-Ministru, Dr. Rui Maria de AraGjo, simu Chen Zhu, Vise-Prezidente Komisaun Permanente
Kongresu Nasional Povu, Republika Populdr Xina nian, iha Palasiu Governu, iha loron 1 fulan-abril.
Sorumutu ne’e hametin relasaun hirak ne’ebé estabelese ona iha fulan-abril tinan kotuk, bainhira Primeiru-
Ministru Governu Konstitusional V nian, Kay Rala Xanana Gusmé&o, hala’o sorumutu ho Prezidente Xi
Jinping no ho Primeiru-Ministru Li Kequian, iha vizita ne’ebé hala’o ba Republika Popular Xina. Akompafia
iha sorumutu ne’ebé Primeiru-Ministru, Dr. Rui Aradjo, hala’o ho Vise-Prezidente Komisaun Permanente
Nasional Povu nian maka Ministru Estadu, Agio Pereira, no Vise-Ministru Negdsius Estranjeirus no
Kooperasaun, Roberto Soares.

Primeiru-Ministru salienta katak tinan ida ne’e sei selebra aniversariu da-13 kona-ba estabelesimentu
relasaun diplomatika entre Xina no Timor-Leste no agradese Governu Xina nian ba vizita ne'e. Xefe
Governu nian esplika ba Vise-Prezidente Chen Zhu kona-ba prosesu tranzisaun governamental, Planu

Estratéjiku Dezenvolvimentu nian no progesu resente hirak ne’ebé nasaun ne’e alkansa ona.

Chen Zhu salienta kona-ba relasaun ne’ebé metin entre Timor-Leste no Xina, hodi f6 hanoin fila-fali kona-ba
Parseria Jerél ida kona-ba Boavizifnansa no Amizade, Fiar Malu no Hetan Di’ak Hamutuk ne’ebé estabelese
iha vizita ne’ebé hala’'o ba Xina iha tinan kotuk. Autoridade ne’'e més felisita Primeiru-Ministru no Governu

foun.

Timor-Leste no Xina tama dadaun iha etapa foun kooperasaun bilateral nian ida ne’ebé planeada ba tinan
2015/2016. Dialogu kona-ba Kooperasaun Ekondmika no Komersial tau ona iha ajenda atubele hahu iha
loron 16 fulan-abril tinan 2015. lha sorumutu ne’e deskute kona-ba kooperasaun iha area oin-oin, maka
hanesan seguransa ai-han, saldde, desportu, rekursus umanus, infraestrutura, ambiente, investimentu

ekondmiku, seguransa, defeza no turizmu.

Sorumutu ne'e hala’o iha inisiu lorokraik nian, hafoin aprezentasaun Orsamentu Estadu Governu

Konstitusional VI nian ba tinan 2015 ba Parlamentu Nasional.

Portavos Governu nian, Ministru Agio Pereira, konsidera “vizita Vise-Prezidente Chen Zhu nian ne’e,
hanesan hakat importante ida ba relasaun ida ne’ebé forte entre Timor-Leste ho Xina. Relasaun ida ne’e
sa’e tan ba nivel foun ida iha tinan kotuk, no Governu iha kompromisu atu kaer-metin nafatin amizade ho fiar
malu no benefisiu ba malu ida ne’e”. REMATA

